
Partaige de biens faict entre anthoine gabriel et
estienne de sainct gely fr(er)es filz et here(tier)s de feu jehan
de s(ain)t gely quant vivoict laboreur de villemur

Les an jour lieu et regnant que dessus (Villemur, 22 juillet 1562) pardevant moy not(air)e
et tesmoings soubz escriptz establis en leur [per]sonnes anthoine
gabriel et estienne de sainct gely fr(er)es filz et here(tier)s de feu
jehan de sainct gely quant vivoict de villemur lesquelz de
leur bon gre etc ayant (comme ilz ont dict) faicte division
et partaige des biens meubles a( )eulx delaisses [par] led(it) feu s(ain)t gely
leur pere et pour porvoir a l execu(ti)on et( )entretenem(ent) de
son testement / ont entre eulx faict [par]taige des biens
immeubles de( )lad(ite) heredite en la forme que s ensuyt en premier
lieu estans lesd(its) biens immeubles mys en trois [par]celles
est advenu et demeure [par] [co](m)mun accord desd(ites) [par]ties aud(it)

estienne sainct gely [con]stituant ce que s ensuyt premierement
une maison asize dans la present ville et a la rue de l( )egli(s)e
[con]front(ant) d une [par]t avec la maison de anthoine chambert d au(tre) avec
la maison des here(tier)s de m(aîtr)e sanxon hortola d au(tre) coste avec la
maison de m(aîtr)e bernard breilh p(rest)bre avec lad(ite) rue et ses au(tre)s [con]fron(tations)
item de trois [par]tz les deux d'une piece de vigne les troys faisant
le tout assize au vignoble de villemur et lieu dict a favayrolles
[con]fron(tant) d une [par]t avec la vigne des here(tier)s de jehan rangouse
de deux endroictz avec la vigne de olivier vincens d au(tre) coste
avec le cymetiere de l( )egli(s)e sainct jehan de favayrolles et ses au(tre)s
[con]fron(tations)item plus les deux tiers d une piece de nause et terre
les troys [par]tz faisant le tout [con]ten(ant) unr carteyrde ou envyron
assize dela la riviere de tarn et lieu dict a las nauses [con]fron(tant)
avec le chemin tirant de lavaur a mo(n)talba et d ung coste avec 
la terre et nause des here(iter)s de mossey mathieu vieusse d au(tre)
[par]t avec la terre et nause de anthoine la soucque et avec le
pred de anthoine fores merchant et ses au(tre)s [con]frontations
lesquelles maison vigne et terres dessus lymitees et [con]fron(tees)
sont en la forme et maniere que dict est demeurees et
advenues aud(it) estienne sainct gely / et a la part et portion
dud(it) anthoine sainct gely sont advenus les biens cy apres
expeciffies scavoir est la tierce [par]tie de la susd(ite) vigne assize
a favayrolles les troys [par]tz faisant le tout [con]fron(tant) avec
les vignes desd(its) jehan rangouse et olivier vincens et avec
led(it) cymetiere de favayrole item une piece de terre
[con]ten(ant) une emynade assize en la juridiction dud(it) villemur
et au lieu [co]m(m)unem(ent) a nabifrancque [con]fron(tant) d ung coste
avec le chemin de las peyres d au(tre) avec le chemin allant
de villemur a th(ou)l(ous)e avec la terre de anthoine fores et
d au(tre) avec la terre de hugues portal et ses au(tres) [con]fron(tations)
item aussi est advenu aud(it) anthoine la tierce [par]tie de la
piece de terre [con]ten(ant) une carteyrade assize a nabifranque



dessus [con]fron(tant) avec le chemin tholosene et terres de jehan 

forest et brenguier costes item la tierce [par]tie de la terre
et nause [con]ten(ant) une carterde en tout assize a las
nauses [con]fron(tant) comme dessus est dict avec les terres
nause et pred de here(iter)s dud(it) vieusse desd(its) la sourcque
et fores et chemin public est advenu a la coctite [par]t et
partion dud(it) gabriel sainct gely le bien cy apres lymite
et [con]fron(té) et premierem(ent) une piece de terre assize en la
juris(dicti)on dud(it) villemur lieu [co]mmunem(ent) appelle a nabifranque
[con]fron(tant) de deux partz avec deux chemins tirans de villemur
a th(ou)l(ous)e et d au(tre)s deux endroictz avec la terre dud(it) anthoine
fores et avec ses au(tre)s [con]fron(tation)s item au(tr)e piece de terre
en garach [con]ten(ant) une emynade assize dela tarn et lieu
dict a molines [con]fron(tant) avec le chemin tirant de villemur a
th(ou)l(ous)e d'ung couste avec la terre de jehan costes de deux [par]tz
avec la tere dud(it) fores d au(tre) avec la terre de hugues
portal et ses au(tre)s [con]fron(tation)s / a avoir et tenir lesd(ites) pieces
et biens dessus expeciffies etc et pour ce que la [par]t dud(it)
estienne, est [co]m(m)e ilz ont dict) de plus grand valeur que
celle dud(it) gabriel ny celle dud(it) anthoine, icell(uy) estienne le(ur)
a retorne po(ur) lad(ite) plus valeur a ch(ac)ung la somme de vingt
livres t(ournoi)z montans en tout quarante livres laquelle lesd(its)
gabriel et anthoine ont [con]fesse avoir eue et receue avant
la passation du present instrume(nt) en ung beuf une
vache et en monoye courant tellement que s en sont tenus
pour bien paies et [con]tentz et en ont quicte et quictent
led(it) estienne avec promesse de ne luy en rien plus
demander etc et au reste se sont donnes la majeure
valeure desd(its) biens etc se sont devestus etc se sont [con]stitues
etc promis porter eviction etc soubz obliga(ti)on de leurs biens etc
ont renon(cés) etc jure etc de quoy ont requis inst(rumant) p(rese)nz sieur
anthoine et gabriel fores pere et filz jehan anquier et anthoine
faure de villemur et de canet hab(itan)z et moy

                                                  J. DePinu, not(aire)


